ԱՄՓՈՓԱԹԵՐԹ  

««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ԵՎՐՈՊԱԿԱՆ ՀԱՆՁՆԱԺՈՂՈՎԻ ՄԻՋԵՎ 2023 ԹՎԱԿԱՆԻ ԱՊՐԻԼԻ 20-ԻՆ ԲՐՅՈՒՍԵԼՈՒՄ ԵՎ 2023 ԹՎԱԿԱՆԻ ԴԵԿՏԵՄԲԵՐԻ 7-ԻՆ ԵՐԵՎԱՆՈՒՄ ՍՏՈՐԱԳՐՎԱԾ «ՖՈՒԿՈՒՇԻՄԱՅԻ ԴԵՊՔԻՑ ՀԵՏՈ ԻՐԱԿԱՆԱՑՎԱԾ ՍԹՐԵՍ-ԹԵՍՏԵՐԻՑ ՔԱՂԱԾ ԴԱՍԵՐԻ ԻՐԱԿԱՆԱՑՈՒՄ» ՖԻՆԱՆՍԱՎՈՐՄԱՆ ՀԱՄԱՁԱՅՆԱԳԻՐԸ ՀԱՍՏԱՏԵԼՈՒ ՄԱՍԻՆ»  ՀԱՆՐԱՊԵՏՈՒԹՅԱՆ ՆԱԽԱԳԱՀԻ ՀՐԱՄԱՆԱԳՐԻ ՆԱԽԱԳԾԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Արտաքին գործերի նախարարություն
	12.12.2023թ.

	
	№ 1111/65416-23

	Հայաստանի Հանրապետության և Եվրոպական հանձնաժողովի միջև  «Ֆուկուշիմայի դեպքից հետո իրականացված սթրես-թեստերից քաղած դասերի իրականացում» ֆինանսավորման համաձայնագիրը (այսուհետ՝ համաձայնագիր( ստորագրվել է 2023 թվականի ապրիլի 20-ին և 2023 թվականի դեկտեմբերի 7-ին: Համաձայնագրով նախատեսվում է ԵՄ կողմից Հայաստանի Հանրապետությանը տրամադրել 2 մլն եվրոյի չափով ֆինանսական օժանդակություն՝ համաձայնագրով սահմանված ծրագրի իրականացման համար: 

Խաղաղ նպատակներով միջուկային էներգիայի օգտագործումը գերակայություն է ՀՀ կառավարության համար: Հայաստանի Հանրապետությունը հետամուտ է նշված ոլորտում շարունակական միջոցառումների իրականացմանը, որոնք ուղղված են, մասնավորապես, հայկական ատոմային էլեկտրակայանի շահագործման ապահովության և անվտանգության մակարդակի բարձրացմանը:
Վերոնշյալ ուղղություններով Հայաստանի Հանրապետությունը սերտորեն համագործակցում է Ատոմային էներգիայի միջազգային գործակալության (ԱԷՄԳ), միջազգային այլ կառույցների և գործընկեր պետությունների հետ:

Ծրագրի իրագործումը դրական ազդեցություն կարող է ունենալ ՀԱԷԿ ապահովության վերաբերյալ ԵՄ գնահատականների փոփոխության համար:

Համաձայնագիրն ուժի մեջ է մտնում դրա 13-րդ՝ ուժի մեջ մտնելը  հոդվածով սահմանված կարգով.

Սույն Ֆինանսավորման համաձայնագիրն ուժի մեջ է մտնում այն օրը, երբ Հանձնաժողովը Գործընկերոջ կողմից ստանում է սույն Ֆինանսավորման համաձայնագիրն ուժի մեջ մտնելու համար անհրաժեշտ ներքին ընթացակարգերը Գործընկերոջ կողմից կատարելը հաստատելու մասին ծանուցում։ Հանձնաժողովը Գործընկերոջը հայտնում է այդ ծանուցումն ստանալու ամսաթիվը: Սույն Ֆինանսավորման համաձայնագիրն ուժի մեջ չի մտնում, եթե մինչեւ 2023 թվականի դեկտեմբերի 31-ը Հանձնաժողովն այդպիսի ծանուցում չի ստանում:
Ելնելով վերոգրյալից և առաջնորդվելով «Միջազգային պայմանագրերի մասին» օրենքի 11-րդ հոդվածի դրույթներով՝ ՀՀ վարած արտաքին քաղաքականության տեսանկյունից՝ Հայաստանի Հանրապետության և Եվրոպական հանձնաժողովի միջև  «Ֆուկուշիմայի դեպքից հետո իրականացված սթրես-թեստերից քաղած դասերի իրականացում» ֆինանսավորման համաձայնագրի վավերացումը կամ հաստատումը նպատակահարմար է:
	Ընդունվել է ի գիտություն:

	2. Արդարադատության նախարարություն
	15.09.2023թ.

	
	№ /14.2.2/41131-2023

	Համաձայնագիրը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:

Միաժամանակ հայտնում եմ, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Համաձայնագիրը ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:  

Ձեր ուշադրությունն եմ հրավիրում այն հանգամանքին, որ անձնական տվյալներ պարունակելու դեպքում Համաձայնագրի 3-րդ և 7-րդ հոդվածներով նախատեսված տեղեկությունների փոխանցումը պետք է իրականացվի «Անձնական տվյալների պաշտպանության մասին» օրենքի 27-րդ հոդվածին համապատասխան:
	Ընդունվել է ի գիտություն:
Համաձայնագրով անձնական տվյալների փոխանցում չի նախատեսվում:

	3. Ֆինանսների նախարարություն
	13.12.2023թ.

	
	№Ն/5-2/23850-2023 

	Հայաստանի Հանրապետության և Եվրոպական հանձնաժողովի միջև 2023 թվականի ապրիլի 20-ին Բրյուսելում և 2023 թվականի դեկտեմբերի 7-ին Երևանում ստորագրված «Ֆուկուշիմայի դեպքից հետո իրականացված սթրես-թեստերից քաղած դասերի իրականացում» ֆինանսավորման համաձայնագրով Հայաստանի Հանրապետության համար ֆինանսական պարտավորություններ նախատեսող դրույթներ առկա չեն:
	Ընդունվել է ի գիտություն:

	4. Տարածքային կառավարման և ենթակառուցվածքների նախարարություն
	12.12.2023թ.

	
	№ ԳՍ//38206-2023

	Հայտնում ենք, որ «Ֆուկուշիմայի դեպքից հետո իրականացված սթրես-թեստերից քաղած դասերի իրականացում» ֆինանսավորման համաձայնագրով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն:

	5. ՀՀ միջուկային անվտանգության կարգավորման կոմիտե
	12.12.2023թ.

	
	№ 01/610/1608-2023

	Վերոհիշյալ համաձայնագրով Հայաստանի Հանրապետության և Եվրոպական հանձնաժողովի միջև նախատեսվում է «Ֆուկուշիմայի դեպքից հետո իրականացված սթրես-թեստերից քաղած դասերի իրականացում» ֆինանսավորման համաձայնագրի կնքում՝ 2 մլն եվրո արժողությամբ, որը կուղղվի «Հայկական ատոմային էլեկտրակայան» ՓԲԸ-ի համար շարժական դիզել պոմպերի ձեռք բերմանը: 

Համաձայանգրի հատուկ նպատակն է լուծել սթրես-թեստի մեկ կոնկրետ խնդիր՝ ապահովելով սեյսմիկ եւ բնապահպանական առումով որակավորված սարքավորումներ՝ նախատեսված Մեծամորի ատոմակայանի լրիվ հոսանքազրկման դեպքում այլընտրանքային աղբյուրներից ապահովել միջուկային վառելիքի հովացման համար անհրաժեշտ ջրամատակարարումը։
Ֆուկուշիմայի ատոմային էլեկտրակայանի՝ 2011թ. մարտի 11-ի վթարից հետո Եվրոպական միությունը նախաձեռնեց ատոմային էլեկտրակայանների գնահատում (սթրես-թեստ)՝ պարզելու, թե տվյալ էլեկտրակայանը որքան և ինչպես կարող է դիմակայել եղանակային առավելագույն ծանր պայմաններին, վերջնական ջերմատարի բացակայության պարագայում, լրիվ հոսանքազրկման պայմաններում, և մշակելու անհրաժեշտ միջոցառումների ցանկ և իրականացնելու ծանր վթարների կառավարման միջոցների վերլուծություն։

ՀՀ կառավարությունը միացել է ԵՄ նախաձեռնությանը, և 2011թ. հունիսին «Հայկական ատոմային էլետրակայան» ՓԲԸ-ին առաջարկվել է իրականացնել ատոմակայանի 2-րդ էներգաբլոկի ինքնագնահատում՝ համաձայն Միջուկային անվտանգության եվրոպական կարգավորող խմբի (ENSREG) մեթոդակարգի։ Ինքնագնահատման աշխատանքներն իրականացվել են ԵՄ աջակցությամբ, և ՀԱԷԿ 2-րդ էներգաբլոկի «սթրես-թեստի» հաշվետվության հիման վրա ՀՀ միջուկային անվտանգության կարգավորման կոմիտեի կողմից 2015թ. մշակվել և ԵՄ է ներկայացվել է ՀՀ «սթրես-թեստի» ազգային հաշվետվությունը։ Վերջինիս հաջորդել է ԵՄ դիտորդական առաքելության արդյունքների հիման վրա մշակված «Սթրես-թեստի» միջոցառումների ազգային ծրագիրը, որով սահմանվել են ՀԱԷԿ-ի 2-րդ էներգաբլոկի անվտանգության բարձրացման անհրաժեշտ միջոցառումներն ու կատարման ժամանակացույցը։

Գործընթացի շրջանակներում դեռևս 2015-2016թթ. ԵՄ-ն պատրաստակամություն է հայտնել՝ աջակցելու ազգային ծրագրում ներառված շարժական դիզել գեներատորների և շարժական դիզել պոմպերի գնման հարցում։ Հայկական կողմի հայտի հիման վրա հիշյալ սարքավորումների ձեռք բերման հարցերը ներառվեցին  ԵՄ 2017թ. աջակցության  բյուջեում, և կազմվեցին տեխնիկական առաջադրանքներ, որոնց հիման վրա 2021թ. անցկացվեց երկու առանձին մրցույթ՝ շարժական դիզել գեներատորների և պոմպերի գնման համար։ 

Համաձայնագրի  ընդհանուր նպատակն է ապահովել Հայաստանում միջուկային անվտանգության եւ ճառագայթումից պաշտպանության ուժեղացումն անձնակազմի, քաղաքացիական բնակչության եւ շրջակա միջավայրի համար։
Համաձայանգրի կնքման արդյունքում ձեռք բերվող սարքավորումները կբարձրացնեն ՀԱԷԿ 2-րդ էներգաբլոկի անվտանգության մակարդակը՝ ուժեղացնելով դիմակայությունը արտաքին ազդակներին և բարելավելով ծանր վթարների կառավարումը։ 

Կարևորելով ՀԱԷԿ 2-րդ էներգաբլոկի անվտանգության բարձրացման միջոցառումների կատարման անհրաժեշտությանը, ՀՀ միջուկային անվտանգության կարգավորման կոմիտեն նպատակահարմար է գտնում Համաձայնագրի ստորագրումը։
	


 
